
tanmmmirt i baba rbbi 

li ysddriyd ad Zrv ass 

sg tamnnavt nnv Drabls 

ad ariv tarrawt n tasvunt 

n armat , mantn ay ini ass 

am wad ad yas.

mantan ay vl ass am wad ad yas, middn 

mi ssnen mnit ucn middn bac ad Zrn ass am 

wad , mnit n middn mmun , mnint n imTTawn ggzn , 

lli yddr ussan ad ay ssn mnit ass ad d 

amqran .

i tarwa nnu inglusn .

asdat i ass n tidt , tamagit txsawn ,

tasafut tlla g ifassn nnun , abrid ul 

yuc yzzgrt .   

tasudut n wawwas d ususn n tnvmast

uTTun : +218-[0]92.46.09.370
imayl : armat2963@gmail.com
https://www.facebook.com/armat2963\
Tripoli Central Post 83295, Tripoli, Libya

azli g libya : 2 idinarnثمن المجلة في ليبيا  ٢ دينار

     

 bubk kpti

tvss tusnakt tanamurt n usuggr g tussna at tig  
tamvra bac awn taws g usuggr nnwn amsnaw g usuggas  

n 2012 g ibatutn n :

1] tawiza n yimgzam d imkraf d tiwij a n yixafurn  
g tafkka d timant d tamunt

2] tsuggra af tawuri tatr art i inmZiyin g uvasru-

3] imal n tadimuqr atit mani tlla d mak d an ugur sis  
an zzat imir a d imal d mtta yqqn sis

4] amussu n wamun d usnflul lli ymun id n tagr awla  
n 17 fur ar

5] asarutn n libya d tagummant d tanbaDt taliktrunit

advar n warr ay n tmvra : tgajiwt n igawn di dat  
aloimad - Dr abls 

asakud : aynas 21-1-2013

tusnakt tanamurt n usuggr g tussna

ixssa ad-ilin tikarTatin n urar gisn iskkiln n Tifinav acku almmud s 
urar ivuda i ibuciln, d ad ilint tawalin titrarin g anggaru n tikraD, 
ama tawali tmsuxalnt s umaziv ca s wawal n yyiDn, ammak amawal amaziv 
amaziv, acku tasvunt tmazivt ca s ilsawn n wiyaD.

ad ilint twlafin d iskkiln d umawal n tguriwin immrksn icqqan, d ad 
ilint tinfas n zik g tasvunt bac an qqn imzwura s inggura , ha mammak 
Zrrrrv i tsvunt n armat.

nc Zrrv ilaq at igmt s uskkil alatini acku middn aguda ul ssinenc 
tfinav, d tira sis d tatrart afllasn, d ylaq asn tigum amawal g ung-
garu n tasvunt, bac ad akzn tawalin titrarin.

bac ad lmdn ibucirn tifinav : -
- ixsa is izwar yat tabrdit n tavuri iziln lli izdarn a tssusm 
ibucirn. 
- idlisn ixsa an gis ilin tugt n tiwllafin lli isnammaln tiguriwin.
- an nfk tanalit i amlmad s tilal n tzuri lli isbbuvlun tamktiyt ns.
- tivri n tugt n iDrisn s ufssi d utram- amsawaD ngr aslmad d inlmadn 
ns.

yuccl tira s tifinagh y imckunen d antign g tinigin d cartuun d s 
abrid d atrar yggur did tvusa tanggarut g asghri g umaDal

tizr zrt

zurv  madi

Itrarn  N  Libya

Amzruy Kacmar lxurbat

salm  avbbar

ayyur  n  tafukt

mmis  n  babis

at shlmc tira nns ggtawn s iDs tfinav tshal iTr n tarabt vn tan-
glizit, uct lmapuD i tfinav d lmdt, acku middn lli mmalun ylaq at 
sahlm mi tucnas lmapuD, talluft gdnav ca g tfinav, ncc saha Zrrv, 
d tmazivt amak aku ilsawn lya tucidas tucak.

tifinav txsa anari sis g avald, g avrbaz, bac imckunen avn fllas, 
mavallik askkil yxsa at adld tZrrd disa aguda bac ayqqim g anlli 
nnk, d yxsa middn vrn d aSbiH afllas bac antsvrn.

https://www.facebook.com/armat2963

manwa [mammu] vrs (dars tawngimt bac ibuciln d tibuciln almdn tivri d tira s tifinav ?
             tinnay ad twafssrn g tasvunt

tinu

mupammd  wagrar

tawckint tlla g 56 
tasna g snt n tmdyaz-

in timqqarirn immimn d tarzzift i 
tawtmt, tinu d waz. tazwart n twckint 
ad ygit uslmad Hassan Raqbi s tfran-
sit. tffv twckint ad g ugadir, dis snt 
Darat n twckint nns tamzwart: [tinitin]
ala ysufvit usinag agldan n tussna tama-
zivt g usggas n 2004. askkir n tira 
n mass M. wagrar g tmdyazt taqburt  
g isqquln maca tkcm adif n tmdyazt 
tatrart, s mklli s azTTa  iwlafn, yiga 
sisn tawalin, ysni  sisn izlan.tinu d 
tamatart n tmTTut d mnitn nttat d tugnint 
d ynna g awal ad s tilelli d ysufv 
aguda n tawalin d titrarin d ysesr jar 
tutlayt n ussan d isfra d yqqn tay-
ri n tmTTut s aZar n tmddurt d tiZilt  
isfra s tutlayt tamazivt d yttura s 
iskkiln n tifinav, 

azli : 60 drham
asuggas : 2010
dm : 56

taZuri  tamazivt

tsufvi tamarirt sntya J. Bakr, 
d adlis agud d unZmay yttutlay af im-
pDi n tmTTut tamazivt i tamagit nns 
tfkayas azwl n : tamTiT tamazivt 
tiga tamagit nns. tamTTut tamazivt 
tisi d tanaZurt acku tsiwl af tamagit 
tamazivt d tbiddad bac tzri i tarwa 
nns, taZuri tamwalant tisi d amsli n 
tamTTut s iraD, igzi d tiZrZa nns ca 
am tawllaft ttwafkas amaDal imslm 
nv arab li ttiraDn g llHjab ukan! G 
amda n tafilalt g amurakuc, zzDan middn 

n ayt xbbac addanen d tigutal d tirukna 
d vvman udmawn nnsn s wazvur. tamTTut 
tmazivt d tamatart n tmagit n tmzva 
d yal idisan, g tallast n taZult, g 
amsli nnas g izlan, g utcu ala ttig 
dis, acku ntta d avbalu ala yttetcar 
g wasif n ussan.

zl: 25 dular
sgs: 2006
szl: 1zr
dm: 239
fv: University of Texas Press

idlisn
atrar  di  trrawt  tamazivt

irumiyn  n  
libya  n  zik

tumas  n  udn

azwl nns s ungli-
zi [Early Libyan Christi-

anity: Uncovering a North African Tradition] 
yttskna g assbr n taHwarit g timu-
ra n tamzva, adlis g waddal yisi d 
tasvrayt ttwac g tasdawt n daowa 
islamya g Drabls g 2008, d ssin 
ymmuzza did grifit tumas g tamdrut 
n dallas n takucant, nitta yrni isuval 
d tukza timvbit d ymggl g aDris 
amzwar,tamScawt d tifiras n an tal-
lit taHwarit g amzruy n afriqya 
timnajt, Imazivn ucan aguda n inmvurn y 
tamasiHit tamzwart y imqquja d ism-
mDran, am trtullyan amsnaw amqqar, d 
sabllius, d imqquja am wasilla d tyu-
dur, d amdyaz d argaz n ajjd d afilay-
suf bicub, 

zl: 16 dular
sgs: 2011
dm: 332
Sffv: IVP Academic

Amazigh Arts in Morocco: Women Shaping Berber Identity / Cynthia J. Becker

imnvi alibi 
amSri 

jssi rsl  
d   ruland kuhin

imnvi alibi umSri 
[Libyan Egyptian War], adlis yffv g 
asuggas n 2012 win sin imarirn : Jesse 
Russell d Ronald Cohn, adlis ad ylla 
g 98 tsna , d tayafut n ifdh n iDrisn 
g wikipedia , ysawal af imnghi ala 
ysi gar libya d miSr g asugass n 
1977 af iwutta. Umntil n inuvvan isiyn 
s asmmskl n tasrit n miSr tabrranit 
s dffr inuvvan n uktubr, sis asuts 
s israil, g wass n 21 yulyu tkkr 
jaras d s tawalt s ugddafi yudl itaf 
s wakal d ilel d tmda y tanafut n miSr 
ala tTf aguda n timura af iwtta did libya, 
mmsasn af asbddi n atcati g 24 yulyu 
saddu talilt n aslway n ddzayr luvddin 
hwari bumdyn adlis ad ytwari s tut-
layt tanglizit.

azli : 18 dular
asuggas : 2010
dm : 98
Sffv: Book on Demand

ismDal   n 
tmagit 

brahim  loasri

ungal yttutlay af idjn 
yzdv g swisra, s 

dffr ungal amzwar nns 'ljawwan n tayri' 
ala yisi vrs awrwir g wasesfr n 
abatu d ttabu g tutlayt n ttabu, af  tawant 
d tazaga ala bRRa tanjjift g wamun nnv. 
Ungal d uZnZar s amari bac ayuc ufus d 
atadl tmazivt d tadlsa n tira ca n im-
awn,  am isfra n zik, tinfas d tmchuyin, 
ufuv n an taskla tatrart d tmatart af 
mamak tmagit ttigv g tankra d asddr, 
s taggara n sDimraw [60] af tutlayt d 
tadlsa tmazivt, amari ynna af ungal nns 
d talluft d tmazivt nnv d amari n im-
azivn n tivrmin timqaranin, ttoawan  at 
mskl tamuvli ala ttqqn g tmazivt s 
yal tvusa g wdrar d idisan ala bodn 
[aggugn], g 1960 yuca taDfi i wngal, 
s idis n trajidi n wfgan d aseszka nns.

zl: 40 dirham
sgs: 2012
dm: 162
Sffv: IDGL, Rabat

muhend 
d  fadma

Muhand  filali   
d  amarir  Ahmd  
at  tudrt

ysufv amarir  
muHand filali  d amarir AHmd At tudrt 
adlis d atrar, stinas azwl n muHnd d 
faDma.
yttutlay af tanfust n tayri tzzwr s 
tivri y aguda n iDrisn isfran uqbay-
li n Cix llHasnaui. adlis d asbruri 
y isfra n cix llhsnaui d asmuqql af 
tastut n asneflul g akud nns. asneflul 
ad ylla dids arra isfriwn smmus n 
imrurn sawaln af tugut n tvawsiwin am 
[methodologie] ala tigas tazrawt , tan-
fust n muHnd d fadma, am isfra n izlan 
n cix llhasnaui , d tawwuri tanaZurt, 
adlis ad d tarnit taSbiHt y tin idl-
san taqbaylit d n tmazivt.

zl: 20 iyuru
sgs: 2012
dm: 252
Sffv: SEFRABER

tisit b 
wiyyaD

asul n kra n 
tullisin tigzzulin 
n imaratn imqqurn g 
umaDal am kafka d tcikuf d mawbassant 
d Murafia d wiyyaD. adlis iwsn dis g 
usuvl mnnaw imaratn am loarbi mumuc d 
mupamd ilfrxsi d oyad alhyan d mupmd 
akunaD d oabdslam amaxa d mupmd ussus 
d xadija abrnussi d Salp agwrram d 
oaziza nafio. asuvl d tabrdit aguda d 
tanZmayt i usnifl n tusna d tirmitin n 
tifugna s amgnu [tavrma] i amgnu yaDn. 
assuvl s kra n tutlayt tazngirt s 
imnwayn i kra n idjt d tanrkumt vrs 
tindi tamqrant g asbbuvlu n tutlayt 
ad , as tar abrid n tatrart d tamaDlant. 
taskla tamaDlant takka i imaririn d 
imswangamn bac asknen asnflul d asi-
wln s tutlayt tanammurt. 

zl: 25 dirham
sgs: 2011
dm: 112
Sffv: centre imprimerie

tagdudant n arrif: azwl nns umaddud 
([tagdudant n umqqun n tiqbilin n arrif] 
twasnta g 5 sibtmbr 2871, lmmi 
kkrn middn n advar n arrif af isbanen 
d uDrarn  tansimant af tamstant tasbant 
y amurrakuc, tazuZZnt n tagdudant 
tisi ajdir, d icammn nns isin nnanas ri-
fan, amud anamur ntta ass n ansiman ([5 
sibtmbr], ykka mupnnd obdalkarim 
alxTTab d amnukal I arrif, ttwag tag-
dudant s unsib g 19 yanyyur 2873, g 
waddal isi alxaTTabi d aslway n tmurt 

arrif tagduda nt
d tamstant

d aslway n imasayn, yttwambr alHaj 
alHatmi y imasayn s yulyu 2873 al 
27 mayu 2876, tuDa tagdudant g 12 mayu 
2876 s kasa tafransit d tasbant uT-
Tun nns isi 500,000 s inmmagarn d s 
usqdc n irbabn ikimawyn ala al wassu 
qqimn idrizn nns g tivrmin n arrif. 

af usu n tamttant ynna abd alkarim 
alxaTTbi y ibucirn nns muHand d mmas 
muHammd " ammi wl tzmrm atbddm I an-
siman n arrif d izrfan nns ffvt sis 
I advar iDn" d ssin udln imutugn bac 

muhnndunanna

asuvln tabrat d asmdan tagura af abrid 
n asniman n arrif 

g wazgn n abril s usggas n 
2871 ugurn tiqbilin n ayt wryavl 
d ayt tmsman d ayt ibquyn d ayt tuzin 
i adrar n qama bac ad ign agraw af 
indaz ala isin disn timura n arrif d s 
dffr aguda n wawal d amvanan ala yqqim 
I waddal n ayyur n mayu s usggas ad 
s iman nns yzmr mulay muHnnd aysmun 
tiqbiliyn tirifiyn d ayig awttu I 
inuvvan ala jarayasn, d aysmda tal-
luft n ava, ssin tiqbilin ucan tawalt 
abddn d wdras d idjn xf timura nnsn, 

d s dffr tasmunt n tiqbilin tkkr 
tagrawla n arbab d asnti n amnvi n 
asdrf ts-ssnat g yunyu 2871 did 
amrZi n adHar ubarrn, ala isi d wam-
mas d anZmay saddu ifassn n isbanen, 
naf amrZi jar igrawlin irifiyn ala 
isin ca ugar n 300 argaz zmrn ar-
nan isbanen ala yuDa sisn 400 idjn, d 
lkn aguda n timraD d tiDbjiyn, s dffr 
an tirnawt dis tiqbilin tirifiyn iDn 
usadn y muHannd tssdkan dis d ggurn 
af tawalt nns, g 4 yulyu 2871 ysar 
matta ysar g amrZi amzwar d rrnan 
g ivribn d ssin g wass n 8 yulyu 

2871 tsar tanfust n anwal, isrdasn n 
isbanya isin ugar n 24,000 ifD mgal 
5,000 ifD s irifiyn, s dffr inu-
vvan qqurn jarasn yqqim atcati al 
wass n 26, zzmrn irifiyn s irna n 
isrdasn n isbanya d tafllwat tisi, 
ugar n 15 ifD yttwanva s isbanen d 
rrny fllasn 570 unkraf d inva n az-
mim (general] n isbanen silVstr, uynn 
irifiyn s dffr inuvvan 500 taDb-
jit d 30 tamruT d 1,000,000 uDrbac 
d turfin d timkkula d tvusiwin iDn, 
rrny afllas rrn 130 usdag (tadvra] 
isiyn g ifassn n isbanya, s dffr 
tirnawt n anwal yudl irifyn vrsn ad-

frir d umqqar d vrs arbab d aSbiH, 
tvusa ala tdja muHnd ayxmmem ayig ta-
murt n arrif.

 tukkra n tagdudant 
Yvra muHnd middn d tiqbilin n ar-

rif g agraw s umata g agrur n adfrir 
nns, tiqbilin ssln awal nns d ytwag 
agraw agudadn usdnas yal tiqbilin, 
yal nnsn mmsasn af tabddit y tamurt 
n arrif, d ad ign anagraw s tasrtit, 
ssin yttwag agraw n tmmslayt umata 
yttwassn s azwl n tamsmunt tanamurt, 
tlla dis tawalt n wagdud, tavuri n 
agraw nttat 

Uddus n taknnast tanamurt, d tabdat 

n talviwin n tmurt, d yuya anaT nns um-
zwar d ntta alavi n ansiman n arrif, d 
asnti n tanbaDt tagdudant tamnDawt, tisi 
tanbaDt s irgazn tiuurma af ixf nns 
mulay muHnd aslway n tagrawla, yut-
lay asaDuf af igan n timawasin d ydja 
tanbaT tunzrift d taslkamt g ufus n 
tamsmunt tanamurt, d ynna af irgazn n 
tanbaDt d invlafn zzad aslway n tag-
dudant, d aslway d anvlaf zzat tams-
munt tanamurt, d tuH tvusa tlla g azrf 
n imazivn d idisn n arrif.

Tmbr tamsmunt tanamurt amqqun ayi-
li d uHddu y wagdud d dis:-
1-ur asussnen s tamstant tafransit
2-asufv n isbanen s ical n irifiyn
3-asussn anmdu s ansiman n tamurt n ar-
rif
4- iga n tanbaDt tagdudant tamnDawt
5-atuc isbanya arrazn y irifiyn af 
tirZi ala yuwDDiyn s umntil n inuvvan
6-ayili vrsn tivuna tiSbiHin did 
yal timura d adign didsn imqunen g tam-
stagt

D tfrnn tagdudant acnyal ntta d uzg-

gav g ammas nns itri d adal (azizaw] 
jjaj n ayyur d adal, g aramb d umllal 
(rHumb], d tudl ajdir t tazuZZnt tas-
rtit n tagdudant

 a dfrir unamur arrifan 
ysnta mulay muHnd adfrir d wa-

dus vrs izmimn nns d inmmugar nns s 
imnayn d imgguran d taDbjit, af ixf n 
yal timiDi s imggurn dis idjn nnanas 
aslway n timiDi d af yal smus d mraw 
s imggurn afllasn idjn nnanas aslway 
n smus d mraw, d ytwag anagraw n as-
srds n umata amyu yudl yal argaz s 
arrif d anavalf af asHDi af tamrut n 
arrif, luv ddin isi uTTun n imzdavn 
n arrif 1,000,000 d yuwDD uTTun n 
adfrir 130,000, isi iraD nnsn d idjn, 
ttiraDn g tarzzit tazrwalt d aqbbu 
d ugzzul d irDnn tanakt (tazabult] ala 
ttadjan dis g irudan lmmi affvn y inu-
vvan, d isi vrsn tiDbjin d tisilalin 
wll sqdcntn y aguda n imntiln

d at yDfr....

si manis yuru taTTawin nns di 
talji ykkr argaz tazzla 
ayssird udm nns d igu tvu-
sa tmmum di imi nns d yrwT 

jjrd nns d wl isiguc tkumma; tsisut 
tlla an iwdan mani llan lya ifatetn 
akuD d nitn TSn. ass dffr ass, d suggs 
dffr suggs, d tavda ttazzl.

di amzwar iwdan ufun tufuyt ttali 
di talji d ttggz timutcu d dffras 
attas tallast atadn udm n tamurt, d dis 
ad kmun in taddarin d aTTSn; tallas n iT-
TaS d mmalunas  DyT.

tuTa TiTnnu af ufsnnu wl ufivc tav-
da nnu, giv ufs nnu af ivf nnu d milv 
"ttivcm a tavda nnu". ussan n tiru di 
ifssn d taddarin di tawrft d tmurawin 

tavdaiyn mani tllid. am yin adrim am 
iZawalyin adafun tavdayin af adrim nsn; 
tyin zzl nv awrav nv memmk tvssd.

aguda n igdudn dula Zgrn tufut d 
taziri ggurunt, d sisnt ukzn akuD, d 
sis ukzn lmmi aTfn imudrn d ibbay n 
utcu; d sis ukzn anbdu d tagrst lmmi 
ddasun. d tivdayin tmzwarin lli ksn 
vfsnt addan  si 6,000 n isuggasn 
uvurun di msubutamia d di msr. d di 
lyaban ukzn tavda n aman; maca awal lli 
ymmari af ussan win ydrus d wllac 
memmu atyzwi.

di isuggasn lli ugurun agar 
5500 d 2500 ukzn iwdan taZunit n 
ass s umalu [Dil], d di msr ufun dis 
immad imzwarn n iZwat n dys di amaDal; 

tavda
agar assu d iDnnaT

d tad tavda wissin. d di Zkka n afroun 
anmhutb amzwar lli yddr agar 3537 
d 3516 n isuggasn ugurun, ufun tavda n 
aman; tgu am tasnkit [taZiwa] dis uqdu 
mcck di almmas nns lya guntet di aman 
tteggz s amaTu d ttalin di almmas nns 
aman d sis ZwTn akuD.

itran di ujnna ttarin af tallest 
iT di amzwar nns nv anggura; d yunir 

s tarvit nns ack ayssakz mani tl-
lid. d yunnv imazivn imzwarn ukzn 
isuggasn dula maca udln ttarin disn 
si 2963 n isuggazn ugurun, si ilul 
mass nnv cicanq. andwl in tavda di ly-
unan si 2500 n isuggasn ugurun gun 
tavda n aman tatrart; si ywwi yasntet 
aflaTn lli igu tavda ttskkart [mu-
nabbh], tggur s duffi n aman.

badisvzal



020 021

iwdan Zgrn akuD in tZallit d 
tagurya in taddart n rbbi d tvusiwin 
rxant; d ufun ajdi lya yggz s tukrimt 
tawzdat n tabuqalt ttawi akuD attakzn 
sis. d tavda n jidi tteggun dis di 
avrrabu aguda di twala tad, lya utfn 
in ilel .  

di accaw 6 dc yusd ujjun 
ayunani mmalunas filu abiZanTi 
igu tavda n uzzal tamzwart, maca 
dis tillufa aguda, d yuri vfs 
di adlis nns; d dffras di accaw 
16 dc di tmura n tcangan usund 
yi xing  abudi d liang lingzan 
d gun tavda tin uzzal tggur s 
iman nns. 

si ussan win udln middn di 
amaDal ttggun di tivday ansi 
yusd amsnaw ahulandi mmalunas 
kristyan hungns  di asuggas n 2619 
dc d igu tavda lli ttqlulla, maca 
dis 10 n twssin in dffr di yal ass; 
d wad ydrus d am lmmi wl yllac.

suggs dffr suggs lngliz duln 
imzwarn di igga n tivdayin agar 

isuggasn n 2700 d 2800 dc; mammu wl 
ussnc big bin tuded di almmas n lundun, 
ggurunt vfs Tmurawin lli llant af 
udm n Tamirt. 

 maca swisra tuwi acnyal [ar-
raya] n igga n tigdayin s lngliz si 
tlaym imsnawn n igga n tivdayin, d 

tudl tamzwart di accaw 28 dc, 
d ckwn tssnm  rolix d swatc 
assu gun lli wl ytmggc di 
tadayin d atntafd nnTnt di ifssn 
n igllidn. tisdnan ttmtnt disnt 
ggurunt af iraT nsnt d twrT-
min d twinas nsnt; tcurunt tstna 
sisnt d ttazlnt dffr atrar d 
may yggz assu d tsuggmnt di 
tyin jtca.

tivdayin dwlnt mccukt d 
afgan aynjjm atyawi dids mani 

ivs; maca tyin ufs mmggunt in tisdnan 
di suggs n 2831 dc, d tisdnan gunt-
tnt in skni. dffrasnt irgazn guntnt in 
tvri n akuD.

di anggura, imsnawn hurtun d maris-
un gun tavda tamzwart tggur s qartz 

tavda

tasDrut
tamckant

avil n 
tisnatin

tisnat
tisnatin

tazdat
tizdadin

imir 
imirn

tasDrut
tamqrant

di tmura n kanada, lli tlla di ifssn 
n iwdan an assu

tawacult [family] n tivdayin zd-
vnt di ass ujjun tstmu n 24 ujjut dffr 
tidi; d yal tavda adwas 60 tiwzdadin 
mmzwTnt am isinen n lZaZl, d tawzdadt 

atg 60 n wissin. 
agisi d zgni n avrum ntZun dis 

agaranv ncc d amddukal nnu di ussan n 
tagrawal di tamura n jadu mmalunas tav-
di s tamura n ssuq n lgmt; assu ukzv 
tawal tad s manis tusd. 

ilul cksbir g 13 furar 2514 
d.c. / 26 ybrir 1564 d ymmut g 10 
furar 2566 d.c. / 23 ybrir 1616, 

d amdyaz anglizan d amari timzgunin, 
yuff aku mammu yuri s tutlayt tan-
glizit d s wudmawn imzwarn ala 

amdyaz n wafun

twassnen g amzgun, nnanas amdyaz n ing-
land unamur, yuri 38 tamzgunt sisn ala 
yuzr disn, d 154 tamdyazt n isfra d 
sn n isfra tizgrarin, d sn n tizur-
zatin af argaz nnanas jun kum, d ilyas 
jims.

timzgunin nns twas-
suvl i aguda n tutlayn 
n umaDal [sisnt ils 
umaziv], d timzgunin nns 
s ala twassunen ugar n 
wnna timzgunin iyD, agar 
2535 d.c. / 1585 d 
2542 d.c. / 1592 yudl 
tavuri nns g lundun am amsuni d amari, d 
yisi d amdraw g tadrawt nnanas [lurd 
kimrlin man] ala ssin twammskl y 
azwl n [king men], d yfla i [strat-
ford] g usuggas n 2563 d.c. / 1613 
d isi vrs 49 n yisuggasn, d ymmut 
din dffr amaTu n yisuggasn.

tamrnuyt n tavwsiwin ala yuriyn 
agar 2539 d.c. / 1589 d 2563 d.c. 
/ 1613, tmzgunin nns tmzwarin isin 

af amzruy d taDSa, isurta isiwDin i 
tmguTT n usgmi d tiZura did taggar 
n timiDi 16, dffras yudl yttari g 
tiqisusin [trajidis] al 2558 d.c. / 
1608, am [hamlit] d [king lir] d 

[makbt] d [utillu] ala 
s yuf matta yttwari s 
tanglizit. 

aguda s timzgunin 
nns twafsrn g ussan nns, 
g 2573 d.c. / 1623 sn n 
yimddukal [Jun bimnjis] 
d [binri kundil] imidi-
win d imsunen n cksbir, 

ignn asdaw bbiyn d ffsrn dis sn n 
timzgunin y ntta.

 timzgunin 

timzgunin timzwarin n cksbir 
tiklasikiyn tikumidiyn ffvn g wa-
zgn n 2540 d.c. / 1590 y anzwi aru-
mansi n tamzgunt nns tamqqart [taju-
jift n wazgn n iD g unbdu] d isesran s 
tarumanst, d iluktan n tsDSan s tmddurt 
tmrtakt, s dffrs tus ad tamzgunt n 

[amssatag n Vinisya] ttutlay af uday 
d anmirus ull nns yttcur [amakyaD] 
nnanas [cayluk] d tamzgunt n [mutc adu 
af amya] ala dis tayTTi, d udvar ala 
yzom g tamzgunt n [mamak txsdd] d 
umzgun n tumrt d tikrut [annacaT] g [iD 
wis sn mraw] tih timzgunin tsmdan g 
ivsdisn n takumidit tanmvurt,s dffr 

tamzgunt taZawat n [ricard wis2] tm-
mari s tamrnuyt s timdyazin, isutf 
cksbir tira n tasrit g timzgunin 
n umzrwi am [hinri wis4] d hinri 
wis5], isfra d tisriyn ttign g akur-
mis n tinfas nns timqqarin, an tallit 
ttadl d ttmda did sn n titrajidiyn ntni 
[rumyu d juliat] tamzgunt tarumansit 

ttwassn aguda, ttutlay af tayri d tamt-
tant, d tamzgunt n [yulyus sizr] ala 
ttbdda af tamsvult n 
[blutarcs barallel 
lifs] y tumas nurt 
g 2529 d.c. / 1579, 
ala tsufv asartu d 
atrar g ddrama, ssin 
g taggara n timiDi 
16, yudl cksbir 
yttari g tvawsa 
nnana [timzgunin n ti-
lufa] am [Mjr fur 
Mjr] d [truilus and krssida], aguda n 
middn nnana af tira n trajidit d tmguTT n 
taZuri nns, tiltular amdiddi n ijjt s 
timzgunin nns tinmvurin [hamlit] ala 
sawln fllas ugar s wnna tamzgunt, ala 
ynna dis [atilid nnv ul atilid, ad ntta 
asestan]. utillu d agllid lir, yiga 
disn cksbir ikrusn nv amalad g iman 
nnsn, ala g taggara rZZn g amdiddi d 
mammu yxsa, g tamzgunt n utillu ys-
kkr [lagu] tismin [alvira] g ull 
nns al lmmi ynva tmTTut nns ala txsi, 

d timzguin iDn am [makbit] d [antuni d 
kilyubatar] d [kuryulinus] ala disnt 

isfra d iSbipn.

[tvsdiyd izv 
atksndiyd ncc vri d 
aSbip mavllik ammi 
tvsdiyd x adadlv g 
aul nnk 

d ammi atksndiyd 
x adadliv g anli nnk].

amdyaz n tmddurt 
d tassuna n wfgan d 

yttary g tasunaytin, yutlay s wul 
nns af tayri am affad n bucil i waman, 
g tasunayt ynna af middn d tikrkas nnsn 
d inva af udrim, ixsa, tikrkas, arummD, 
TaDSa, 

wilyam cksbir 2514 d.c. / 
1564 - 2566 d.c. / 1616] yttakz af 
middn matta xxsn asln s tinfas bac ad-
dun s tmddurt nnsn d imTTawn, am tasunayt 
n [uTil ] d ntta s imqqarn n imnayn n 
murrakuc d ixsas g yllis n amsnaw 

muhabbnna na

n [finisya] d trwll dids mavllik 
babis ynna yaha af uTil,

zddiv dis tasunayt [rumyu d ju-
lyat] af ixsa agar snn ulawn mac nnasn 
ul vssn d yiga tasunayt [yulus siz-
rr] f azmim vr ayig imddukln d ul 
yukiz mammu yxsi d mammu ul yxsi, 

tamddurt n cksbir ul ssnen afl-
las d aSbip mavallik ntta ul yutlay 
af iman nns aguda, d dis mammu ynna af 
timzgunin ala s tira n cksbir ca nns, 
ntta ytari af ala g anlli nns d yttavd 
g tivusiwin nddrin s TaDSa d ytSiwad 
sis g tabrat af matta ylla d matta 
ddrnti middn ass dffr ass yuri af 
asirm d yutlay afllas d ynna mammak 
afgan ayddr asirm g ul nns, s wawal 
ala ynna dis g tasunaytin nns.

[akud n irruzn vrs ifriwn d 
wakud n akasan vrs iccarn].

tsuvlt n rumiw d ju-
lyat n mass pmd advrni, 
vrs ag 30 n yisukasn, 
wl tsnnc middn aguda mac 
tzom aguda.

tsuvlt n rumiw d ju-
lyat wl tmdic , xvsv 
ad ml ysgzlt d ysuvlt 
mass advrni d ystf dis 
tawalin titrarin aguda ttnD 
af tantala n sus ama tfsus 
af mantn yssn tajrumt n 
tmazivt.

adlis dis kra d timDi 
n tudmawyn d ytwara s 
ussil arab usan 70 ant.

      agdud  yttwazwag   

alugnumuddu

5000 n tidrriwin tadrriwt dfr 
tayT, bac at awDm in vasur n butala 
g lahas [tavrmt n tibat] lli tla 
af awrir d amqran vn tadrart; middn 

tggurnas af iDarrn, middn n tibat d ind 
buda [budiyn]  vrsn mamu ay ali af 
yiDarrn nns vrs yirruzn [psnat], 
aguda, wliv af yDarn nnu.

srang adrim n tibat

tibat d wamur d amqran nnj n SSin, 
middn nns vrsn yils d wusgd [din] 
ca am wad n SSin vn 
timurawyn lli nnDnt 
aflasn, agdud n tibat 
ymZun af sn, lli yla 
d yqqim g tamurt 
n yind babnns d dis 
mammu ysti tamurt n 
darmcala g lhnd am 
azmim nnsn dalay lama 
wismraw [10].

amaDal ymda yssn dalaylama am-
atar [rmz] n tazzult [assalam], ama 
ul ssnen af tmura nns , tadlsa nns, d 
wils nns.

middn n tibat twasanen s yxsay 
nnsn i mantn ytasasnd, twasanen s wasgd 
[din] nnsn n "tayri d wl amllal", twa-
sanen s wfulki [aSbip] mani ggurn.

uliv i tamvra n iraD n amuran n 
tibat, as lli midn kul taraDn iraD n 
tmura nnsn, lmmi an ini "nnsn" tutlayv 
af yujiwin [oaylat] yal tawja tam-

tunnDt n tmddurt
ijjn ytet s wiyaD

qrant vrs iraD nns lli ssnent middn 
n tibat, as n iraD ytadl s yimir wis 

6 n talji, tffvn middn 
i usays n tamurt d tm-
laymn bac ad ZZalln 
tZallit n buda, ntnin 
ul vrsn-c akuc [rab] 
vrsn tvusa mmalunas 
karma "lli at igd a 
ydul flak", aSbip 
i waSbip d umofun i 
wmofun.

tZallit n talji nnsn dis tavinit 
war awal [ul tutlayn-c] dis, tZal-
lit ay ymiti dis idjn matta yiga g 
wussan nns, d tucn dis i middn lli ul 
vrsn-c bla ma ad tetrn matta vssun, 
way ntta ass n yiraD amuran ama ind ti-
bat ttafn ussan aku d ussan n tZallit, 
tZallit n ususm d tZallit n uZawan 
[musiqa], d tZalit n tvira n wdlis 
n tfawt.

tmura n ind tibat tzom aguda, tla 
af idurar dis aSmmiD d dis azval 

aguda, vrnv  g tmzva aviwl ytg di 
yal tivawsiwin , vrsn azg [afunas] 
ykrrz, ytsawaD d ytsali an wdrar 
azgr ylsa TTuft ca am wi n tmz-
va vrs azaw, g ass n yiraD amuran 
tsaraDn dis ula ntta iraD n 
tawja lli ylla vrsn.

tibat d tamlalt s 
wdfl li yudn udm nns tam 
[8] n yiwran, middn n tibat 
ufn mmak ad sitfn ivmayn [al-
wan] i tmddurt nnsn. tmTuDt n 
tibat nttat lli txwa tavlift 
[muhima] tad af avil nns, nttat li 
tzT d tvmma d tgnni.

ivmayn g tmddurt n yind tibat ca 
vas g iraD llan g tZallit ula nttat, 
way ivmayn tZalln sisnt amak tZr-
rm g twllaft [af unffis] tggn g 
ivmayn d ytTTf lmapuD aguda d lmmi at 
smdan frrDn dis.

tadlsa n ind tibat ttnD af ixsay 
n tmddurt d idwal aSbp g tmddurt lli 
d at as, asgd [din] nnsn ymmal lya tig-

id aSbp lmmi at mmtd iman nnk ytffv 
sik d ytatfd i abucil mak ylul.

tmura nnsn iman nns yuli al ujnna 
d yggz g fus n iSiniyn s luvdin 

ag 50 n yisuggasn d tmura nnsn 
s addu n ifassn n ayt SSin, d 
dali lama nnsn ylla di lhind; 
yisi vrsn tanbbaDt maca im-
ira tla di lhind ula nttat.

jjiv tibat s dffr 
tam n wussan qqimvtn 
din awun iniv ussan li 
zrixtn din ul zmirv-c 
ad iniv blli Zriv am 

ntnit mani ugurv g umaDl...

tibat tamurt n tazzult... tamurt n 
tZallit i iruzn ca tagda nv ittar...

middn : ag 3 n yimlyanen
ifili n tsrtit : s addu SSin
aslway : dali lama
tasna n tmurt : 1,228,400 km2

ils : tibatan
tira : uchn [aZur d ahndi]

 askkif n tirfas 
turit: numidya ult madi

 anckn 

azgn n litru n waman, 5 n tirfas, 
taZalimt ijjt, tatmTumt ijjt tmckant, 
2 n tilluvda [baTaTa], 2 tivunja n 
wudi, tisnt, ijuggn [amak tvssum].

 igay 

Zun tirfas, tilluvda, Zalim, d 
bbitn imckanen. 
mbr ivmmayn g taydurt di waman.
rni fllas udi d tisnt.
mbr taTmTumt amak nttat g waman.
jjitn af tafat tfiss [thda] an ammi 
a ynwa aZalim.

anw al

uggi [rwi] ivmmayn amak ntnint s 
tidni nv asZTay [tmakint n iZTay] 
al mmi at Zrt am askkif.
rr ivmmayn i tafat al mmi at sggu 
[bxxr] aman nns.

 tamawt 

tmatcay g wamwan [xarif] ussan n 
tyrza, d tettn imzwura ids avrum n 
ufirnu nv avrum n uvllus.

yffv  s  uz a var 

nccit g  tiddar

adinaSur

dinasur ntta d amudar 
yddr vrs 155 mily-

un n yisuggasn ufnn ivsan nns ddwln 
d wdvav af idradn n nfusa d g asuf 
n lalut, d ufin aSlSad (tavSSa]af id-
vavn n wdrar g usggas n 1998 d.m 
/ 2948 d.c udln aqqaz af aSlSad n 
dinaSur g libya.

d usadn amusnawn s timurawin iDn 
mavallik ufn af advav n idis n [mrda-
wat] g wass n 19 / 2 /1998 d.m / 6 / 
2 / 2948 d.c, d dinaSur d tawsit nns 

nnanas tirubud karnifurus, ala ytett g 
waysum d ukzn aflas ntta s iKujirn 
d taZdit nns yttawD 8000 kilugram,

d uzgrer nns al 1.6 mitr, d lmmi 
aybd yttawD 6 mitr, d tivmas nns 13 
santimtr, ynnaa g wawal ad amsnaw n tas-
dawt d asvuda n puntrian, d ala ukzn di-
naSur n lalut mnit vrs akud, d nnan jar 
70 d 65 imlyan n isggasn, d twafit n 
dinaSur n lalut tvawsa tamqqart.

altu ufn dinaSur nnanas sbinusawru 
ufnti g tmurt ni jnnawn zr jadu, ist 

tus n ak al n libya

muhab bnnana

a
a
tasvunt tayyurant tamazivt

✃

ytett g waysum n dinaSur d tgna, d 
azgrer nns al 18 mitr d taZdit nns 
4 Tn, d yddr yzwr 95 imilyan n isg-
gasn, d ala ukznti afllas imsnawn ntta 
ysi uqjir aguda, nnan fllas imsnawn 
ayzmr ayrna dinaSur n tirubud karni-
furus.

ufn ixsan n dinaSur amckan g 
tivrmt n kekkla d tivrmt n ivryan , 
tgna tddr vrs 56 imilyan n isggasn, 
d ufn altu ixssan n imudar n aman am 
ijriwn d ivucaf d tifkrunin, d ynna 
amsnaw juku smt af iSlSadn (tivuS-
Sa] ala ufntn g libya n dinaSur ntni 
d cara d taSbipt, d sddiv dis aguda n 
idiniSar g libya, am ilabhrsaurus 

iguidinsis ala ufnti g adrar n nfusa g 
usggas n 1960 d.m / 2910 d.c.

d amusnaw azwl nns smit g usg-
gas n 1999 d.m / 2949 d.c ynna af 
aSlSad n dinaSur yufi nnan baralititan 
d idjn s imqqarn n imudarn g umaDal, d 
ynna af libya d tamurt wl twasfukkr, 
mavalik ussan n agddafi ysi wl yxsa 
awal af tivisiwin tih.

ivbula
1 - A guide to macrofossil localities of libya , af-
rica
2 - Smith et al. 2010 EK Libyan abelisaur
3 - HYPERLINK "http://www.tawalt.com" www.
tawalt.com
4 - J. Paleont Copyright ’ 2010, The Paleonto-
logical Society
5 - By: Jacques LeBlanc, Geologist & Fossil 
Hunter

izwl : 

amzdav :

amur :

uTTun n talifun :

manit n yisuggasn tvssum :  1  2  3

tiwllafin

nada prib
abpnuq

lalla tamvrit, lal amvri, nxsawn idnv g tfrit  n tawlaft n uTTun avn taznm 
tiwlafin vrwn anwaza sisn d anfsr izul n ala nns d asnuc tsuslt tuzoimt .

sasi prib
amZTTa

ayman oacur
iswi d tsunit

i ass n wussan usivd ssalv 
di tinigt n ayt mngllat mmalu-

nas: "anida n tGGam mmi" ufiv asfrunns 
igu sis tsisut, dis awal yttav di 
ulawn d yttutla af igzzimn n iwdan 
ddrntn d nTin tiZayTnss; ufiv ima-
nennu ttariv dis d nwn ckwn atssal-
iv.  tsisut n bucil ylla di inidan 
[vurba] nit d imddukalnns tlaymn d 
ass n ussan s isuggasn lli yddrtn 
di tmura n irumiyn.

saoidomlic

inidan

yuTn ayn bucilih d yTTS, d imd-
dukalnns nnTn vfs; ymlasn:- nC zriv 
tmttnt vrdisi, d lya mmtv SiwTeT 
anvmis in ammi, d mmlutas "ymmt d wl 
ymmrdmc, d lya TrZZayd [tstap-
cyd] atZR d udm n taRwannu.d siwn 
ffkutas tazmrt." d assih mminns 
yuwt ulnns af tarwanns, d simanis 
tTTs tetxrtl tuxrtilt tcyn:              

                       

 " tuxrtilt n twssrt " 

di tuxrtiltnns ffvunasd ylli 
mmtn, d nyyt tlla di TiT n aman teTTf 
adbir, d s ifssnenns ksunast. d si-
hya tdwl attCCar tabuqalt, ansi TuTa 
sis tRRZ; d amanenns yswttn jidi 
d nyyt tqqim tZZaR dis, dd tgzm 
ulnns.

d nyyt wl tuc di tuxrtilt tZRu 
uGGun yoziz vfs - am imanenns - ym-

las: tuha ddunit, tvusa tvssdtet 
attugur. ansi tstaqt dd tmlu: tuxr-
tilttuh yaDRa mmay dis in taRwannu. 
d GG adugurv ad ncdv wih lli yusd 
s bRRa n tmura; tuguras t tmlas: 
mani tGGid taRwannu?

 " amzwar " 1 : - 

nC atwssrt si taddart an tawuri 
[tuxdma], tufut wttZZarv, d vri 
yrxa wt tZrivc, d wl nmsiwlc. 

lmtnni ssalv vfs ylla yzoam, 
d vadi yal uGGun yttazzl dffr 
tawurinnes, t tuha tazzla dfff  
vrum, d si nuzzl af tmddrt, tawuri 
vfnv may tvss!

 dd taRwannm, sahya yTTf ima-
nenns. ugur wt taggd, taRwannm ussan d 
adyass. dd dis sn imdukalnnu sadasun. 
lmmi tZRidtn; sutlttn, balk may 
ymlasn, d awal lli ylla attaffd 
vrsn.

 " twssrt " : - 

tugur twssrt dd tmlu: iminns 
yttskrks, t taTTawinenns mmalunt 
awal wayT. igu taRwannu d apbibnns, 
t tidt yuggd aykks vfs addan. ih 
! GG adugurv in wayT, balk ayssns 
Tfawinennu. d ca ad iml awal ysru. d nC 
ulnnu ymmalyd tidt tiZay.

sihya tugur twssrt in wih 
lli d yusu; t tmlas: wt tadnc vfi, d 
mmlid may dis? mani tGGid taRwannu?

 " almmas " 2 : - 

GGivt yRwa d RRaynns, s ylli 
ssalin tinzarnsn. di inidan yufu im-
anenns. ca yggur in iwdan, ca yttasd. 
d ca ytmiti d ar anns.  nv mminns 
yGGu imTTawnenns tazln di isffn, d 
nit ismmk d imanenns.

kkst s taTTawinennm udmnns, d 
saha iSaRas d ylli am nit. 

D akktwi yuvu taRumit, da ys-

sali taddart tatrart, ivfnns yufas 
tmddrt, d amalav [lxir] vfs irnni. 
wl ytmiti ca di taqbaylit, ca d uyr 
n tfaska, am lmmi yals tlulit.

ykrurrb s taDSa si yufu 
abrid, d ySfT imanenns s tmura, d 
taddartnns lli yGGu TuTa, d usf yug-
gz yCt. D alli iZay wl yttmmumc.

 " twssart " : - 

awal lli ylla wl vrc dis 
ufs, awal lli ylla dffr iZuRan 
lli yffv sisn; t taRwannu yttayanv 
ca suggs nv sn. t tmlu in imanenns:- 
kkrt ayiTaRnennu ugurut, tidt didsan 
nmlil. d ayulnnu ssnvck aplil, tr-
jejjid d ak cur [mskin]. 

aktwih wayT yusd GGid atncdv:- 
suggm ataRwa. azwurn sn imddukal, d 
yal uGGun ywwid asnvms. d ck banund 
af udmnnk ussan. mani teGGid taRwannu ?

 " anggura " 3 : - 

asd atwssrt ylli cm tvusa 

mqqryt vri, tidt wt tmZunc af sn, 
d am mmlv awal ytcrrk di ulawn, d 
alli TiTnnu tZRt:-

 tmitid ylli krzn, d tiniri 
ssan, d jidi lli sskrn ydwl vfsn 
d yCCtettn; tmitid ylli mmtn, d 
rnan akuD, am usman ugurun, d may bbint 
Gunt; tmitid ylli uggatun, d ylli 
tmwtn, yal uGGun may ymmaryas   yw-
wit.

 tmitid lyyut si wedden ttZunun 
di tufut ttggun di amalu [Dil], d si 
uTan cm tllid  dd tZRidtn. mmliyid 
may yggulz? nCCn am tafat [tac-
moit], lmmi nkml ntvab af taTTawin, 
t tallast attadn tufut.

 tkrkas zukrnsnt gzzl, tidt 
iband bridnns. d amemmlv may ylla: 
"Rebbi igu tawurinns" tRrwannm 
ykrz vfs akuD, d ntcn s annugur 
dffras. Mmlivam tidt lli tlla, d 
ggllivas ass lli drivas taTTaw-
inenns.

fan krasnukin, amazan im-
muZDn, ivllel asad ggiD I 

taddartis ignfr, ynZeZ d itxmmem. 
Itban gar ammi had ynv imanis iziv 
issikil af tvusa wltlli. nt yg-
gur zat d tayt g ammas n tiddar-
tis, tiklt ad yugur d tiklt ad ibd, 
ikrru g wivfis d ittmmsli ammak 
larts* manis had iva wltmas ufi-
lya: "nk ftsv; nk mliwlv sg wul 
adday nimanin; nvilf g wammas nulin, 
d wuci vlliv adaryv! D ta tinimas 

"tudrt"! ma fl ur ylli amar a yss-
mutal amizav amaggas win ittkksn 
iman n wumara, nt yqqn fllas ayav g 
middn tayyuzt, d yqqn fllas asnyy-
ig imTTawn. way, tqqn flli tiga n 
tnifli ar mlmi nk mvilfv, ar mlmi 
nk uDnv, ar mlmi ar awnin ttlqqfn, ar 
mlmi tawtmtin tkma!"

D nt ittawal id imanis, yTTf g 
wivfis yssunaD g tiTTawinis, yu-
gur yttZqqa-w-iDr. iskkr tawtm-
tis.

nadya! "ina ifan krasnukin," a tanta-
yri; nk riv ad aryv, ur vssv im-
ckan ad kmun flli art, ur ttfrigv 
af tira d imckan idi g tZqqa izig 
asrdun idsn izgga. rig ay tawid atay 
d wvrum ids, tssend nk ur zmirv 
af tira ansi aswv atay g tazwara, 
atay nt vass ifkiyd tasrsit itira"

 Ydwl vr tazqqas, ykks isl-
san af wkrumis d wrkas sg iDar-
rnis, yuva udmis tura am ugujil amc-
kan, yuya asqqim n tvimit.

 vff adin n usqqim n tvimit ur 
llant tibananin, da tiwllafin n im-
dyazn d imaratn twassnen, din tirut 
I bilnski**, vadi tlla tamsvunt 
tDfs d ttwaZra ssin g tmsvunt tin 
tawalt n " tiwdi" turi . Da ivanimn Id 
tifray, Din Yal tizlva. ur yusir 
tvawsa atsufv ifan krasnukin sg 
tzqqas iziv attskkr sg usqqim 
n tvimitis. Amyu, Tazra n tiungamnns 
wttmmunkiD. 

anTwantcixuf
tsuvlt n oiyad bqquc

ssnnn

"aya yawuc wa n flla, tur a kradt g tantanakud, yall 
yttsn, nk vas, nk vas yqqn flli adaryv d ur ttisv ar tura"

 Krasnukin yqqm ittxmmem, ira 
abatu I tira, ma ayari? Allinns irim 
d yssaram af ubatu d wubatu ur it-
tas. Nadya ttsmunnuD d nt vff tizi 
n uddm. Tims ta wbraw TSsis , isis 
ittawD I tisli n krasnukin, dindin 
tiTTawinis mmirnt d ittwafiwn, yr-
jij d yudl isstkmur.

 "uuffa! Sg isis n trjin!" 
issnggif krasnukin, udmis ynnD, 
imis ittwabrn. " isis n trjin!, adin 
n tmTTut tafrakant nadya tiga ivfis 
g wivfiw! Inid, I wanflla, ammak ad 
aryyv id km d warawnim tssrtim 
flli d tnkkDm flli awngm?"

 Krasnukin ykka vur ammal, nt 
ynnzlm ansi nadya tkkm tguur af 
tfndidinis d kransukin yqqim Ur 
yttmmiss sg usqqimis ittxmmem g 
ubatu I tira ammak isi d iga imanis 
ur yZri utuf n nadya I tzqqa. Yss-
kna imanis I nadya ymmuzl sg tira d 
yyga udm n ugujil.

 Dat adyari azul n ubatu yyga im-
anis itxmmem sumrnay. Tur a Ittsikil 
fussis af iDuDan, iqqss tiTTawinis 
d yZZl am biciw af issaw. S tamda, 
isiwD fusis gr tamkult n ivanimn 
win tira d yury - 

 " ymma ffudv!" krasnukin isll 
g tiZZaf n memmis yffud.

 " ss!" ymmas tna. " babink ytta-
ri. Ssusm!"

 Baba yttary d yttary, ur 
ittbdi, ur ittettu tawalt iyynt 
vass, nt ur yufi akud I tbddit af 
tiras. imdyazn g Twllafin tsuggumn 
g tvanimt n babatwn atsmda tiray, ntn 
nan "aha awmatnnv sugurtt, sugurtt, 
smda tirayk.

 "ss!!" tkru tavanimt. "ssusmt! 
tawmayt akntwi!"

 g tuzwayt krasnukin ykkr 
ibdd, isirs avanim d yssvd. isll 
g ubcbc n unlmad fuma nikolaytc 
yvvar g tzqqas.

 " zr vri!" yttzzf krasnuk-
in. " tzmred atsrsd g tivryik? ur 
frigv tiray?

 " surfiyyi" yrra fllas fuma 
nikolaitc d tiwdi af udmis.

 "ssusm!"

 krasnukin ikrru g wivfis, 
yuray smmust n tfray, yzra i tan-
tanakud.

 "aya yawuc wa n flla, tur a kradt 
g tantanakud, yall yttsn, nk vas, nk 
vas yqqn flli adaryv d ur ttisv 
ar tura"

 ibnnen, yuzzr, yttf ivfis af 
idis, ykka vur tazqqas, iyskkr 
tawtmtis.

 " nadya, atay mani? nk - nk sbur-
rv" ina krasnukin.

 yury ar tufat d tiray ur tss-
mda. " nk rrzv d ur frigv ids" nt 
yyil vur tssutwids. "imuzzl ur 

issmda d imiddn ur innzmi, tiray 
tssuhd"

 ykka idr ar wzl, nadya d waran 
ur njjmn amsaeln iziv adugurn allik 
tirzi uwids n krasnulin ttwavit.

 "yal id nt yttaray ur yttis 
art" tbcbc nadya dwudmis yzwv sg 
tiwdi.

 "ss!"

 iyyn ur yfrig ayg tvawsa. 
"ssusmt tawmayt akntwi" nadya tna 
iwarawnis d mica nikolaytc.

* larts, awma n ufilya g tmzgunt 
[hamlt] n ciksbir.

** fissaryun bilnski (1811 
[1848] amar a sg rusya.

dula tamurt tisi 
tazizawt d tetcur s imudrn d tkkr 
dis tavrma d tusna n imazivn imnza, 
maca dffr aguda n isuggasn anZar ibd 
d tdwl tufuyt ttllv di udmawn d timsi 
trq dnng ivfawn d aman wllac vrdi-
sawn, tad mmanas tinri. tamurt n irgazn 
izrwaln d tmura n izmawn, almmas n 
tamazva d akrum nns. 

assa abatu nnv af tavrma n tadrart 
n akakus di libya d wdrar n tasili di 
dzayr. idurar duln di isulay [matapf] 
mqqurt yin taZuri [alfan] n unuv n 
yunnv imzwarn, lli anv tssikn memmk 
ddrn si 10,000 [d.m.].

yunnv imzwarn zdvn di ifran 
agar idurar d klan dis n may Zrrn 

d may ssnen di ussan n azar amZruy 
[ma qabl attarix], tinnuvin nns nukz 
sisnt memmk ddrn may ttggun di tal-
lit [fatra] tad, d imudrn lli isin 
llan dus am : amdv, d ilw, d ayyis, d 
wzgr.

dffr n unnuv nnsn di ifran si 
8,000 [d.m.] adln iwdan ttarin s unnuv 
d klsn [sajjalu] tadlsa nnsn d adasil 
nnsn [al3aqida], klin igllidn nnsn ad-
wasn middn tZallun d ifassn nnsn in 
lnnj tsutrn d tZallun. d di anggura 
urin amZruy nnsn war iskkiln. 

an accaw [alqarn] wismrawtZa ama 
ul nssnc cra af tavrma tad d taZuri 
n azar amZruy n tiniri, ansi usund sn n 
imsnawn asbani d afransawi di almmas n 

tivrmin n unzruf amqran

tiniri

accaw n wisswaram d snirmn [kcfn] d 
ksn addan af tavrma tad. 

amsnaw amzwar: afransawi mmalu-
nas "hnri lut" ykks addan af tavrma n 
tasili di sn n isuggasn agar 1956 d 
1957, yuri adlis n tnsa nns [onwan] 
tinuvin n tasili.

amsnaw wissin: aTlyani mmalunas 
"muri" nit lli ykks addan af tavrma n 
tasili si asuggas n 1955 N 1964 d 
yuri adlis tansa nns tadrart n akakus.

tlussi n tivri n imsnawn wid d 
di agmud n tigmi nnsn [natayj dirasa] 
di anggura zunun unuv n tavrma n tiniri 

af aguda n tiwala [marapl]. muri iZun 
ttnt in smmus n tiwala d hnrilut iZun 
ttnt in ukuZ n tiwala, d acku hinri 
yssisr twala tamzwart d tisnat di 
twala ujjut.
- tiwala n tZurin an  aZruf amqran:
- twala n invmarn [assayaDin].
- twala n ivfawn n twinst.
- twala n iniltan.
- twala n ayis [agmar].
- twala n azgr [afunas].
- twala n ingmarn, si 10,000 an 6,000 
[d.m.]:

twala tad tssikn tamddurt n im-

azivn di tallit n Ingmarn si ingmarn 
di imudran inqrarn am ilw d azgar 
amqran. tinuvin ussan win mmklint af 
tslli, lli nit avanib nnsn [uslub] 
di twala tad, d rnin sskmun dids ini 
[alwan] tikklt tamzwart, lli gunt af 
tiziwin n innuvn. d middn disnt drusun 
disnt. 

 s tinnuvin n twala tad anakz lli 
tiniri tisi tamurt tazizawt acku im-
udrn win vssun tiga in utcu, d middn 
msknun dis Tfn di ifassn nnsn namrig 
[silap] d dwTn udmawn s talva n imudrn; 
d tisi tiddi nnsn agar 3 d 3.5 [mitru]. 

d muri yrru anggura n twala tad in 
6,000 [d.m.].

- twala n ivfawn n tiwnst, si 
8,000 an 5,000 [d.m.]:

unnuv n twala tad middn mmklin s 
tiddi mqqryt yrxa d ivfawn nnsn mmk-
lin am twinas d wl disc talva n als 
af udmawn nnsn; d mmklin vrdisasn im-
udrn imqerarn. avanib n twala tad ini n 
tinnuvin af snt n twalayin:

- twala tamnzut:- tinnuvin nns dis 
ini azuggav, d ylla af tisiwin n in-
nuvn; d tafkka tmmini s ini am azizaw 
n awrav.

- twala tanggura:- tinnuvin nns dis 
sn nv krD n iniwn, d dis tinnuvin n iw-
dan itciwn; d avanib n unnuv wad anggura 
n iklay af tslli.

- twala n iniltan, iniltan n ifunasn 
si 6,000 an 2,000 [d.m.]:

iwdan di tinnuvin n twala tad msknun 
tsfrdn di ifunasn mmklla di tilawt 

d tmsikn tamddurt n yal ass, klan ir-
gazn tsfrdn di ifunasn d irwaT nnsn; d 
tsdnan tteggunt di utcu d zzatasnt ug-
dir d tteggunt di zaw nsnt; d ibuciln 
TTSn addu addan nnsn.

di twala tad itnfli taZuri 
[ataTawr alfanni] n unnuv yugur yrxa 
af twalayin tmzwarin, d avanib n twala 
tad agar iklay d unnuv af tslli. izun 
muri twala tad in kraD n tiggayin:-
- taggayt tamzwart, d amZruy nns agar 
6,000 d 5,000 [d.m.].
- taggayt talmmast, d amzruy nns agar 
5,000 d 3,000 [d.m.].
- taggayt tanggura, d amzruy nns agar 
3,000 d 2,000 [d.m.].

twala n iniltan nttat tamqrant n 
twilas twala n avanib nv s iDrisn 
nns.

- twala n ayis, igmarn si si 
2,000 [d.m.] an accaw amzwar [d.m.]:

yrru muri amZruy n twala tad in 
agim wissin [d.m.] d anaf di twaa tad 
agmar mtta d aDris n tinnuvin, d agmar 
yisi wl yllac di twalatin tmzwarin; 

d mlan imsnawn n amzruy s lli agmar 
yutf in libya dffr accaw wissin 
mrsw tZa [d.m.]. wad ydja muri atyr in 
2,000 [d.m.].

avanib n twala tad yggz af im-
zzwarn, d ikllayn klin d alsmucm 
ymklla di tilawt, d tafkka n als 
wl tllac; d ymmkli agmar inzzv di 
tarkft [oaraba] ttazl.

di twala tad tudl dis tavrma n 
jrma di tiniri n libya.

- twala n alvm, iccawn imzwarn 
n [d.m.]:

aDris nsnt tad alvm ymmkli dis 
yrxa d dis tikkal ymmkli nit ikr-
rz, d avanib nns am win agmar. twala 
tad tanggarut di twala n tZuri, d ukuD 
nns di amZruy wad isi accaw amzwar 
[d.m.].

di anggura, taZuri n azarmZruy 
lli djunt imazivn imnza ymmkli di 
tslli, yisi d adlis mqqrn amZruy d 
ayssikn lli izuran nnv llan di tama-
zva si 10,000 [d.m.]

olilmjddm

tiwlafin ad inint iTr ma njjmn an 
ini nccin, ama nvs an utlay af tawwri 
n rbioa n bnbrka tanaruzt lli tiga 
yraD wad.

di tmurawyn aguda dis tawwri am 
td af mta djn imzuwra d tawwra n in-
gura aflas, rabioa tawwri nns g 
libya tusd s dffr n yisugasn tdrt 
g iTalya. bab nns yisi vrs afars 

[mSno] n timlsa [ihdrac] di Drabls 
dffr ma yksit sis aqdafi, lya tZ-
rrm tawwri nns ttnD af timurawyn 
am vdams vat d adrar nnv yoni mani 
llan imazivn, nssirm tiwlafin tid ad 
sknn imazivn mmak ad ign id n takasit 
[trat] nnsn.

iraD n tslatin n zik amaynu.

iraD n yislan
timlsit  talibit  tatrart

ayyur  di  twllafin

tiwllafin s tmvra n 17 furar di libya

296 3

sasi n prib / muhaymn madi

tagrawla
n 17 furar



062 063

akrar

tabvaynuzt ayrad taqiyart

azgr ikniwn

 tusnayyurt 

di amzwar n wayyur dis lli 

ivs ayawi adrim tin tazla maca 

ysru s aguda n gaja d nitn vssun 

adrim wad aguda, maca akzt mani 

atgum iTarn nnwn d bddut amaTu d 

wt tsrult-c may vrwn; d awit 

abrid n tamusni d lli ytstc. 

arbib nwn, Zrt an zzat d ugurt, 

tamddurt aku nnwn. 

imnza: s aduTan di tanut n tayri d 

s atban af udmawn nnsn d aymkks 

vfsn addan, d abrid nnsn ymmssa 

s tujdjigin atn yawi in taziri; 

ilmmasn: tiwdi trnatn lmtnni 

aman ggurun addu ulm lya dis 

memmu yslasn; inggura: s adkmun 

di tsisaw n vssi atn tsstta 

tikrkas n ussan imzwarn.

Atmda taluft n wdrim lli tadn 

af ul nnk d akddasun adrim yayT 

di zgni n wayyur; tagurya nnk 

di wbrid ymvr ack tSSiwT in 

tamddurt lnnj dffr akkaz nnk d 

issan nnk d may tZriD dula.

atmmum tamddurt nnk d atmvr tay-

ri di ulawn d awal nnsn aymvr 

af udmawn d usirm.

ussan lya Zyayun tamddurt ata-

li fllasn ul zmmrn tvusa 

atksasn, ack adjunt ul tsnt-c 

may tggd lmtnni hana hana atafd 

abrid nnk d at wdded af iTarrn 

nnk d at fvd s amrmur. di zgni 

n uyr at afd iman nnk twdded d 

ul tukzd cra maca di anggura 

adrim adazln di ifassn nnk.

dis TraZaT n ivf di amzwar 
dffr taluft n isigras, maca 
ussan d atugur. di ivf n uyr ak 
fkun tivawsiwin aguda atn tgd d 
ck ttagded ul tzmmrd-c vfsnt, 
TTf di rbbi d ul taggded-c ack 
yssffv s amrmur d aTawTm mani 
tvssum d atalim in mani xrtl.
ussan ggurun d tayri ul trni d 
awal vfs ul ymmari.

tamddurt tatrart at tafum zza-
tawn ackwn tssali, ugurut dids, 
dffras adrim aguda akwn dyas 
ackwn yssali d ayadn iqdyn n 
ussan lli ugurn, dffras wayT 
adyas di zgni n uyr. a
dis lli yttetxrtl aguda d 
iZr di tamddurt tazwawavt, 
maca akst addan vfwn d akrt at 
ugurum d at azlm dffr vrum.

ivid agummam tigna

asastl tavardmt tanssagt

dis memmu ak ad yawi awal yddr 
d ak yml dis adrim aguda di 
almmas n wayyur, maca ck awd-
ed in iman nnk d akz ixf nnk s 
iTarn nnk. di amzwar n uyr saTsn 
vfk ussan, suggm d ul taggd-c, 
d adjak s turari d suggm zgni 
n wayyur dis awal ymmari ack 
yssali. at agdm s tagrawla af 
tamddurt.

lya tZrid in zgni n uga lli 
ytcar d tfkid may vrk di 
zgni n wayyur at afd abrid lli 
tsggrd dis si dula ack ys-
sali, abrid n tilelli abrid n 
tagrawla. dis tikkal tamrcayt 
aTZrD d adrar, s amaTu s ama-
Tu vfk, d adj tvusiwin tmqra-
nin adugurunt ayyur wad d arwl 
sisnt an-d at akzd lli zzatak.

di ivf n wayyur d ak ttas tita 
af akrum ak tkks zgni n wvrun, 
d wllac af memmu at ttkid vir 
afus nnk d ivf nnk lya at ga-
did, d s tbddit lli tgid d ul 
nnk mani tllid; dffras imdukal 
lli tgid zgni nnsn d aTu tufid, d 
nitn gun-ck di ujrut win tavdit. 
addan ay uTa af tsisaw aguda, s 
iZwaT nnk.

di amzwar n wayyur s at agded 
af adrim lli tsugmd disn akd-
dasun si dula, rni suggm d ul 
taggd-c atn tafd usunakd, d di ang-
gura dis adrim s adrnin vfk ul 
tzmmrdc atn tawid. ymmariak di 
ivf n wayyur ak tas tazla am-
aTu maca dffras adrim aguda ack 
djun dnng itran, d aDSfTn imTawn n 
ussan, d at bdded af iTarn nnk.

dis awal ymmum aguda ul  
ttslid-c vrk si dula s ad 
ksn af ul nnk tvrar d ad ssun 
zzatak abrid n at adld dis si 
zgni n uwayyur ck d yunnk d ak-
awn tssikm adrim. di ussan imn-
za abrid nnk d at tafd s uzzun 
ymmssa, lmtnni s at ugurd vfs 
d s at ngzd twinas d s atbdded 
af iTarn d at tawid s ivalln nnk.

tazla si ivf n wayyur dffr 
tivawsiwin ul tsugmnt-c vs-
sunt iqqas d ikmas, d ayugur am-
aTu bac ul yggur-c sis aguda, 
d ul ttdj-c memmu ayssikm tin-
zar nns. dis  iTTas di amzwar n 
wayyur d awal lli d ivf  ynzu 
d ivs  amaTu d aykkr, adj abrid 
lli ySSuTS ck d gg abrid di 
tslli at alid dnng iblm. 

awal  n  imxubln

Z t r t t y a s x a t u

t a f r a t a Z u r i t

u l t a r k k i m t j a

t l a v s s i m z i u Z

a u g a b d n f u n g a

f v r y n a k T m i g l

a d r a a m m u g i t i

r a i t i c c r t r l m

i l m a t i f i s n a x

s k t i T M T a m w w a

t a d f f u y t Z w i v

i v m m a y n a m a n i

siwtd iskkiln n tawalin lli llant iladday, lmmi at smdim asiwD n tawalin 
at afm iskkiln n tawalt tawtmant n waDil [oinab].

avssim aZalim abdnfu tafrat

tifisnax tigumma awwn tlawin

tafarist taxsayt tini taya

tarkkimt tijuggt aknari ilma

tagrrimt ticcrt imzi tadffuyt

tiTmTam taZurit imTkan ivmmayn

talluvda ama n avi

islallayn

iZlayn  agar tiwllafin n yigumma 

 nvl udi di taydurt 

taZurit



lmmi at mlild did n middn g wvlad, ak ses-
tnen, matta ySar g tasvunt ? yggz uTTun wis 
sn? s wnna askkil ttarim ? Imatta wl ttarim 
s awal nnv ! Var ammi tutlayt n avlad ad nttat 
tmazivt ! 

Ufiv aguda n wawal af tasvunt yttbdda af 
aHwwm af ssbl bac wl avrn s tifinav, bac ul ad akzn tawalin timazivin 
s ilsawn iDn, dffr kraD n uTTunen s tasvunt nnv, ffvev s aguda n tvusiwin, 
sisn, imazivn ul xxsn ad ign arfufn ([aljuhd] nv tirmit ([muHawla] bac ad 
vrn tasvunt nnsn! Nsutr tawiza maca ul nufa, nsutr mammu ayari maca azgn nufa! 
tira s wawal n timura, war ([bla] tmazivt thyya [(jamila], awal ad nnig dis 
s dffr andaz n tasvunt ala ca d aSbip, ncni s smmus ([5] nxxdm g tasvunt 
s 61 n tifratin, nttbbi g tinnay d nttari d ntssuval ([nttrjm] s tar abt d 
tanglizt, d nntoafar g tanbaDt bac atucanv azrf n imazivn, maca mamak nniv, 
dis talluft dgnv, tamqqart, vrs aguda n islman ([iZuran] sisn, tamttant n 
tmagit g middn nnv, ul ttagadn af ils nnsn iyzli ([aywddr], ul ttagadn af 
tumast nnsn, mani ifassn ? Nxsa tawalt taSbiHt, nxsa mammu aysestn ammi nxsa 
aoawn, tuh d tasvunt nnwn, d iswi nns atsuli imazivn, atsuli tutlayt nnsn, 
tusna nnsn s amzruy n ind babitsn, tasvunt ad nxsit at qqim, at smda abrid n 
tavnast ([anniDal], at ili d tagrmas i ibucirn n imal, d tamatart g anlli n 
agdud nnv, nxsa an atf [(ankcm] umaD al s tiwwra nns timqqarin, nxsa anugur s 
tadlsa n imawn i tadlsa n tira d tivri, 

mani ifassn ?

